
GJYKATA THEMELORE GJAKOVE — DEGA NE MALISHEVE, Depertamenti i
Pérgjithshém/divizionin civil-pérmbarimor, gjyqgtari Nehat Qelaj, me bashképunétor profesional
Samir Morina, né ¢éshtjen juridike pérmbarimore té kreditorit Sh.A (K...), kundér debitorit Sh.V,
Komuna Malishevés, me objekt pagesén e borxhit né shumén prej 8,629.60 €uro, duke vendosur
sipas ankesés sé debitorit e paragitur kundér aktvendimit té Gjykatés Themelore né Gjakové —
Dega né Malishevé, Departamenti i Pérgjithshém/Divizioni Civil, PPP.nr. 53/2019 i datés
22.05.2020, jashté seance, mé daté 27.10.2023, merr kété:

AKTVENDIM

HEDHET POSHTE SI E PAS AFATSHME ankesa e debitorit Sh.B, Komuna
Malishevés, e paraqitur kundér aktvendimit té Gjykatés Themelore né Gjakové — Dega né
Malishevé, Departamenti i Pérgjithshém/Divizioni Civil, PPP.nr. 53/2019 i datés 22.05.2020.

Arsyetim

Me aktvendimin e Gjykatés Themelore né Gjakové — Dega né Malishevé, Departamenti
I Pérgjithshém/Divizioni Civil, té ankimuar PPP.nr. 53/2019 i datés 22.05.2020, ka vendosur si
né vijim: “Refuzohet si i pabazuar prapésimi i debitorit, ndérsa ankesa kundér kétij aktvendimi

nuk e ndalon procedurén pérmbarimore”.

Kundér kétij aktvendimi debitori Sh.B, Komuna Malishevés, ka deponuar ankesé
pérmes postés sé Kosovés, mé daté 25.06.2020, pér shkak té konstatimit té gabuar apo jo té

ploté té gjendjes faktike, si dhe pér shkak té zbatimit té gabuar té sé drejtés materiale dhe PP,

me propozim gé gjykata e shkallés sé dyté ta anuloj aktvendimin lidhur me keté ¢éshtjen té

hudhet propozimi si i pa ekzekutueshém ose té kthehet né rivendosje né ményré meritore.

Pas vlerésimit té ankesés dhe komplet shkresave té Iéndés, gjykata ka gjetur se ankesa e
debitorit éshté e pa afatshme.

Duke vlerésuar afatshmériné e ankesés sé ushtruar nga ana e debitorit, e paraqitur kundér
aktvendimit té ankimuar té nxjerré nga Gjykata Themelore né Gjakové — Dega né MalisheVé,
Departamenti i Pérgjithshém/Divizioni Civil, PPP.nr. 53/2019 i datés 22.05.2020, ka konstatuar
se ankesa éshté paragitur pas kalimit té afatit kohor ligjor t& dhéné né késhillén juridike té
aktvendimit té ankimuar prej 7 ditésh, duke llogaritur nga dita e pranimit né dorézim té té njéjtit

aktvendim nga kreditori.

Tek njé pérfundim i tillé kjo gjykaté vjen pér faktin se me shikim né fleté kthesén e cila
gjendet si déshmi né shkresat e 1éndés konstatohet se debitori aktvendimin e ankimuar e ka
pranuar né ményreé té rregullt mé datén 11.06.2020, ndérsa ankesén kundér té njéjtit aktvendim,
e ka dorézuar né postén e Kosoveés, ku sipas nr. té pranimit R — 8137436 mé daté 25.06.2020, qé
vértetohet nga déftesa pér pranimin e dérgesés, e cila éshté vendosur né ankesén e dorézuar tek

e njéjta gjykate.

Afati kohor ligjor pér ushtrim té ankesés ka gené afati prej 7 ditésh si¢ éshté dhéné edhe
né késhillén juridike, i cili ligjérisht ka filluar té rrjedhé nga dita e nesérme prej kur kreditori e
ka pranuar aktvendimin e ankimuar, qé né rastin konkret i bie té keté filluar nga data 12.06.2020,
e ku me shikim né kalendarin mujor — gershor pér vitin 2020, rezulton se dita e fundit pér
paragitjen e ankesés — duke marré afatin e dhéné né késhillén juridike ka gené data 22.06.2020
(dité e hane), daté kjo kur edhe ka skaduar afati kohor ligjor prej 7 ditésh i dhéné né késhillén
juridike. Nga kjo rezulton se kreditori ka paragitur ankesé 3 dité me vonesé, pra jashté afatit
kohor.

Afatet kohore té pércaktuara me ligj, jané té pandryshueshme dhe nuk mund té zgjaten
apo shkurtohen as me vendim té gjykatés e as me marréveshjen e paléve. Afati ligjor ka karakter
prekluziv, sepse veprimi procedural i lidhur pér afatin ligjor nuk mund té kryhet pas skadimit té

tij.

Gjykata, né kuptim té rrethanave té paragitura mé lart gjen se ankesa éshté e pas afatshme

pasi qé me dispozitén e nenit 77 paragrafi 1 dhe 2 té LPP-s€, pércaktohet se: “Ankesa kundér

vendimit mbi prapésimin parashtrohet pérmes Gjykatés sé shkallés sé paré pér Gjykatén e
shkallés sé dyte, né afat prej shtaté (7) ditéve nga dita e pranimit”, si dhe né bazé té nenit 186
paragrafi 1 dhe paragrafi 2 té LPK-sé éshté e paraparé se: “Ankesén e paraqitur tej afatit té
parashikuar me ligj, até jo té ploté, apo té palejueshme e hedhé poshté me aktvendim gjykata e
shkallés sé paré pa caktuar fare seancé gjyqésore”, ndérsa né par. 2 “Ankesa éshté e pa afatshme
po qé se éshté paraqitur pas skadimit té afatit ligjor pér paraqitjen e saj”, kéto dispozita ligjore
ishin bazé e mjaftueshme ligjore qé gjykata té njéjtén e hedhi poshteé si té pas afatshme.

Késhtu né shkresat e 1éndés nuk ekziston ndonjé prové me té cilén do té konfirmohej se
ankesa éshté dorézuar né ndonjé daté tjetér, prandaj nga arsyet e mésipérme, kjo gjykaté vendosi
si né dispozitiv té kétij aktvendimi pasi qé gjeti se ankesa e debitorit éshté e pa afatshme, té cilén
kjo gjykaté e hedhé poshté né pajtim me nenin 77 paragrafi 1 dhe paragrafi 2, lidhur me nenin
17 té LPP-sé, si dhe nenin 186 paragrafi 1 par. 2 té LPK-sé.

GJYKATA THEMELORE GJAKOVE — DEGA NE MALISHEVE,
Departamenti i pérgjithshém/Divizioni civil-pérmbarimor,
PPP.nr. 26/2020, mé daté 10.10.2023.
Gjyqtari
Nehat Qelaj

UDHEZIM JURIDIK: Kundér kétij aktvendimi mund té ushtrohet ankesé népérmes késaj
gjykate pér Gjykatén e Apelit té Republikés sé Kosovés né Prishting, né afat prej 7 ditésh nga

dita e pranimit té té njéjtit, né ekzemplar té mjaftueshme pér palét dhe gjykatén.

